
GOVERNMENT OF GREENLAND Wy,

Inatsisartunut ilaasortaq
Harald Bianco, Inuit Atagatigiit
Maani/

§ 37 naapertorlugu nannunik aammalu gilalukkanik gernertanik pisassiinermut
Kisitsinermullu tunngatillugu apeqquteqaammut nr. 105 2021-mut akissutegaat

Inatsisartut suleriaasianni § 37-mi imm. 1 naapertorlugu apeqqutinik Naalakkersuisunut
nassiussagarnikuuvutit, nannunik gilalukkanillu gernertanik pisassiissutit kisitsinermullu
tunngasunik. Apeqqutitit uanga suliassaqgarfigisannut akisassanngortinnegarnikuuvoq.

Apeqqut 1.  Tunumi piniakkanik angisuunik, nannunik gilalukkanillu gernertanik ganga
kingullermik kisitsisogarpa

1-imut akissut:

Kalallit Nunaanni Pinngortitaleriffik Tunumi nannunik misissuinernik annertuunik
ingerlataqarpoq, taakkununngalu atatillugu gaammataasiaq iluaqutigalugu
nalunaaqutsersuineq timmisartukkullu Kisitsinerit 2022-mi 2023-milu
ingerlanneqarnissaat naatsorsuutiginegarluni. Misissuinerit taaneqartut siogqullugit
Tunumi  nannunik  Kisitsisogarnikuunngilag.  Misissuinerit  2014-imiit  2021-mut
ingerlanneqarnissaat pilersaarutaagaluarpoq, 2020-mili COVID-19-imik pissuteqgartumik
Kisitsinerit ukiut marlunnik kinguaattoorallarput, taamaalillutillu 2023-mi
naammassineqartussatut naatsorsuutigineqgarlutik.

Tunumi qilalukkat gernertanut tunngatillugu 2008-mi aamma 2016-imi Tunup
kujasinnerusuaniit ~ (Isortumiit)  Ittoqqortoormiit ~ tungaanut  misissornegarlutillu
kisinnegarput. 2017-imi taamaallaat Ittogqortoormiini qilalukkat gernertat pillugit
misissuisogaqgillunilu kisitsisogarpoq, Ittoggortoormiit kujasinnerusuaniittut
silarluppallaarnera peqqutigalugu. Nalilerneqarpoq Tasiilami aamma Tasiilap kujataani
kisitsinerit aallaavigalugit gilalukkanik gernertanik naammattuukkat ikippallaartut
gilalugaqatigiit ~ annertussusilernissaannut. ~ Sumiiffit ~ pinegartut naammattumik
misissorneqarsimanerat nalilernegarportaaq, qilalukkallu taakku takuneqartutuaasut
nalilernegarput  2008-mi siuliani  kisitsinermiit  sanilliullugu ikileriavissorsimasut.
Misissuinerit  kisitsinerillu  kingullerpaat  2017-imi  aasaanerani  ukiuuneranilu
Avannaarsuani kangianilu Nunami Allanngutsaaliugakkami ingerlannegarput, 2018-imilu
aasaanerani ingerlategqginnegarlutik.

2020-mi Ittogqortoormiit eqgaani  ukiuunerani  kisitsisoqartussaanikuugaluarpoq,
tamannali COVID 19-imik tuniluunneq pissutigalugu kinguartinnegarpog. Taakku 2022-mi
maajimi ingerlannegarnissaat naatsorsuutiginegarsinnaavog.

Ukiuunerani  kisitsinerit ~ imak  paasinegassapput  misissuinerit  Kkisitsinerillu
ingerlanneqassasut, qaamasarnerata sikumilu pissutsit naammaginarsimalernerat

imaluunniit suli naammaginarnerat tunngavigalugu, taakkulu apriilip maajilluunniit
missaani juunimilu sikuernera sioqqullugu pisartut. Aasaanerani kisitsinerit augustimi
gilalukkat gernertat sinerissami kangerlunniinneranni ingerlannegartarput.

Apeqqut 2.  Kisitsinermi kingullermi ganoq angitigisumi aningaasaliisogarpa?
2-mut akissut:

llisimatitsissutigineqarsinnaavoq 2019-imi nannunik kisitsineq pillugu Pinngortitaleriffiup
suliniutaanut  Issittumi ilisimatusarnermut tapiissuteqartarnermut  Miljgstyrelsemiit
(siusinnerusukkut DANCEA-miit) aningaasatigut tapiinissamut katillugit kr. 4.691.873,00-
t neriorsuutigineqarmata, kiisalu 2021-2022-mi suliniummut tassunga ingerlatsivimmit
tassannga aningaasatigut tapiinissamut katillugit kr. 3.929.853,00-it
neriorsuutiginegarmata. COVID-19 pissutigalugu pilersaarutigineqgartutut misissuiffissami
sulinissaq ingerlanneganngitsoorpoq, Pinngortitaleriffilli akuerinegarpoq
aningaasaliissutit tigummiinnarnissaannut misissuillunilu suliagarnissap
kinguartinnissaanut.

Nannoreernermi uumassusilerinikkut misiligutissatut Pinngortitaleriffimmut piniartunit
nassiunnegartartunut misissoqgissaagassanullu kr. 20.000-t saniatigut nanoqatigiiaat
alapernaarsornegarnissaannut Pinngortitaleriffiup missingersuutaanit Kalaallit
Nunaannilu Namminersorluni Ogqartussat aningaasanut inatsisaannit aningaasanik
illikartitsisogarsimanngilaq.

Qilalukkanut gernertanut tunngatillugu misissuinissamut 2021-imi kr. 261.569,00-it
aningaasaliissutiginegarput, kisiannili Tunumi kisitsinissamut tunnganatik.

Tunumi (aqutsiveqarfinni) gilalukkanik gernertanik kisitsinermut kr. 1-1,5 mio.-t akornanni
aningaasaliissutiginegarput, aningaasaliinermilu ilaapput piffissaq timmisartuussinermi
atornegartoq, atortulersuutit, inuttat, pilersaarusiorneq, misissueqgissaarneq kiisalu nunat
tamalaat misissugassaat. 2016-imi gilalukkanik gernertanik timmisartukkut kisitsinernut,
Isortumiit Ittoqqortoormiinut isorartutigisoq, kr. 1,1 mio.-t aningaasartuutissatut
missingersuutiginegarnikuupput, misissoriikkallu suliarinerinut soorlu  NAMMCO-mi
aamma JCNB-mi misissueqqissaarnernut saggummiussinernullu kr. 0,6 mio.-t aamma
saniatigut ilanngussassaallutik.

2017-imi Ittoggortoormiini kisitsineq ingerlatseqatigiiffinnit uuliasiortunit
aningaasalersugaavoq, kisitsinermilu ilaavog Nunap allanngutsaaliukkap avataaniittoq

Tunup Imartaa.

